
Jafnréttisáætlun – Leikskólinn Ylur 

 

Jafnréttisáætlun Yls á við nemendur, foreldra, kennara og aðra starfsmenn leikskólans. 

Hún nær til jafnréttis kynjanna samkvæmt lögum nr. 10/2008, um jafna stöðu og jafnan rétt 

kvenna og karla. Einnig tekur hún mið af Jafnréttisáætlun Skútustaðahrepps og til annarra 

skilgreindra hópa sbr. jafnræðisreglu stjórnarskrárinnar 65 gr.laga nr.33/1944: 

 

“Allir skulu vera jafnir fyrir lögum og njóta mannréttinda án tillits til kynferðis, 

trúarbragða, skoðana, þjóðernisuppruna, kynþáttar, litarháttar, efnahags, ætternis og 

stöðu að öðru leyti. Konur og karlar skulu njóta jafns réttar í hvívetna”. 

 

Mikilvægt er að tryggja jafnrétti í víðum skilningi til að hæfileikar allra fái notið sín og 

leikskólinn njóti þess mannauðs sem býr í hverjum og einum. Því er lögð áhersla á að komið sé 

fram við allt fólk af virðingu og á uppbyggilegan hátt og lagst gegn hvers konar einelti. Lögð 

er áhersla á að í leikskólanum sé unnið gegn viðhorfum sem leitt gætu til aðstöðumunar vegna 

kyns, kynþáttar, trúarbragða, uppruna, fötlunar og kynhneigðar. 

 

 

Stefna leikskólans í jafnréttismálum 

 

Megin markmið 

 

✓ Að stuðla að jafnrétti kynjanna á sem viðtækustum grunni. 

✓ Að koma fram við alla kennara, starfsmenn, foreldra og nemendur af virðingu. 

✓ Stuðla skal að því að gæta jafnréttis í öllu starfi. 

✓ Að kennsluhætir séu fjölbreyttir og leikefni og viðfangsefni höfði til beggja kynja. 

✓ Að kröfur okkur séu jafnar á drengi og stúlkur í leik og starfi. 

✓ Leggja skal áherslu á góðan staðblæ, sem hvetur til góðra og skapandi verka. 

✓ Að feður og mæður séu jafngild í foreldrasamstarfi. 

 

 

 



Kennarar og aðrir starfsmenn 

 

✓ Gæta skal jafnréttis hvað varðar ábyrgð og þátttöku kennara og annarra starfsmanna í 

starfshópnum, greiða skal jöfn laun og tryggja sömu kjör fyrir sambærileg störf. 

✓ Gæta skal að því að auglýsingar og kynningarefni höfði til beggja kynja. 

✓ Tryggja skal að kennarar og aðrir starfsmenn hljóti fræðslu um jafnréttismál. 

✓ Tryggt skal að jafnréttissjónarmiða sé gætt við stöðuveitingar. 

✓ Leitast skal við að jafna hlutfall kvenna og karla. 

✓ Lögð er áhersla á að kennarar og aðrir starfsmenn geti eflt kunnáttu sína og hæfni. 

✓ Lögð er áhersla á jákvætt andrúmsloft, þar sem mannauðurinn er nýttur og öll framlög 

og allar hugmyndir njóta virðingar. 

 

Nemendur 

✓ Leikefni og viðfangsefni skulu höfða til allra nemenda. 

✓ Kennsluhættir skulu vera fjölbreyttir. 

✓ Markvisst skal unnið gegn stöðluðum kynímyndum stúlkna og drengja. 

✓ Nemendur skulu hljóta fræðslu um jafnréttismál til að búa þá undir jafna þátttöku í 

samfélaginu. 

✓ Gæta skal að jafnrétti í öllu starfi leikskólans. 

 

Á leikskólanum Yl fer jafnréttisfræðsla fram í gegum skipulagt starf með umræðum og lestri 

bóka þar sem fjallað er um málefnið. Einnig gefst kennaranum oft gott tækifæri til fræðslu í 

frjálsum leik barnanna þegar réttar aðstæður skapast. Leitast er við að kennsluefni og leikföng 

höfði jafnt til beggja kynja 

. 

Foreldrar 

✓ Litið er á feður og mæður sem jafngild í foreldrasamstarfinu. 

✓ Beina skal samskiptum og orðum jafnt til feðra og mæðra, hvort sem foreldrar eru í 

sambúð eða ekki. 

 

 

 

 

 



Kynferðisleg áreitni  

 

Kynferðisleg áreitni líðst ekki í leikskólanum Yl. Verði einhver fyrir slíkri framkomu 

hefur sá hinn sami rétt á að tilkynna það leikskólastjóra, viðkomandi deildarstjóra eða 

trúnaðarmanni. Sé yfirmanni eða trúnaðarmanni gert viðvart um slíka hegðun ber viðkomandi 

í samráði við aðra yfirmenn stjórnsýslunnar að binda enda á hana. Kynferðisleg áreitni getur 

verið líkamleg, orðbundin eða táknræn. (sbr. lög um jafna stöðu og jafnan rétt kvenna og karla 

nr. 69/2000, 17. gr. 


